
SABODAN: DIABOL-A LUBWIA JE NWNGTANGA 
BE STUDY GUIDE-KOU FURA KALAMTWNG!
Junarni hangkwa kapal-ao onjimani dagw bunan hwnai, bigurni 
singao computer chip swnanwi hwnai, eba mabafwr swlw nama? 
Baibelni gejerao be nabini raokou mwnse boini kruibw barasin 
gwrwntiwi wngti bekeonai jadwng – oblabw bekou bujinaia 
jwbwt gwnangti. Junarni hangkwkou forai naiao, jwngw gwswao 
nangnaini batrafwrkou bungnw gwnang jayw, mungfwrkou lanw 
gwnang arw rwkha kalamnw gwnang jayw. Be badi kalamnaijwng 
mung dangka janw nonga, natai jwngw switwao gwra jananggou 
manwna Iswra Gaoni mansifwrkou onnw arw jen biswrw switwkou 
mitiw. Be radab-a jwngnifrai nonga; be Jisunifrai. Arw jaifra junarni 
hangkwkou najaogwn biswrw jwbnw gwiyi twinaikou mwngwn, be 
radabkou fwsao naiao Bikou hefajab kalamiya gwrwnti jagwn. Bini 
takwi onnanwi Nujahojanai 13:1-8, 16-18, arw 14:9-12, arw be aidakou 
forai naini sigang aros kalamgrwdw jen Gwtar Jiua nwngnw switwni 
arw bujinaini gwsw hwyw.

Mwnse Gwnangtar Gwswkang Hwnai
Study Guide 2 ao jwng Iswr arw Switanni gejerao gilu balu daoha janaikou mitinw 
mwnbai. Be daohaya firi firi gaswibw jugfrao jananwi fwidwng jeblanifrai swrgwni 
boinikrui bwlwgrasin arfo, Lucifara, Iswrni berekaywi daoha nangdwngmwn. Iswr 
arw Bikou manigra arfofwrni takwi Switan arw bini arfofwrkou swrgwnifrai hwkar 
hornaini ongaywi gubun arw jebw raha gwiamwn. Lucifar, jaia Switan mitijabai, 
biw jwbwt raga jwngbai. Bi somnifrainw Gaswibw mulug- songsarkou sason 
kalamnw najanaini bitangkia Switanni gwswao jouga langdwng. Gwmwtaowi, 
bini berekani kamaniao firtimini gwbangsin subungfwrkou biw gaoni akaiao 
lanw habai, natai Iswra gaswinwbw saiko nanwi lanaini udangsrikou hwdwng. 
Gwkrwinw firtimini safrwmbw mansifra Iswr eba Switankou saiko nanwi lagwn. 
Switan arw Iswrni gejerao jwbtha daohaya jwngni sigangao dong, arw bekou 
Nujahwjanai bijabao bekeonanwi hwdwng. Be nabini bijabao dintidwng je Iswrha 
mwnse nerswn, hangkw dong, jaini gejerjwng Iswra Gaoni mansifwrkou sinaiti 
kalamgwn. Gaoni mansifwrni takwi switan nebw gaoni nerswneba, hangkw 
dong, jai mansifra bikou hefajab kalamgwn. Jwrwi sorasonsraywi swlibai tanai, 
Switana songsarni gwhwni gejerjwng kamani maogwn – Nujahwjanai bijabao 
nerswnjwng fwrmainai junar-a – gaoni hangkw kou bra braywi laktab hwnw 
najagwn. Be Study Guide-a fwrmaigwn je gaswibw nwrwk-ao twinw gwnangfra 
jwbnai bwtwrao bi junarni hangkw-kou lajwbgwn. Bini hangkw-a ma bikou 
mitiabla, nwng mabrwitw bikou laya lasenw thagwn?

1 Junarni hangkwa ma bikou mitinaini sigang, jwngw junarkou 
sinaigrw nanggwn. Baibel-a bekou mabrwi bijirw?

Finnai: 
Nujahojanai 13:1-8, 16-18 ao 11 sinainw hanaini akufwrkou fwrmaiw:

A.	 Be lwitwnifrai gakangbwyw (1 siri).

B.	� Be Daniel 7 balabao hwnai mabrwijwng maseni 
junar (2 siri).

C.	� Binw jiboua bwlw arw ektiarkou hwdwng  
(2 siri).

D.	� Be gajritarwi jokom jayw (3 siri).

E.	 Bini jokom janai garaia faham jagwn (3 siri).

F.	 Be gwkrwng rajkantini gwhw (3, 7 siri).

G.	� Be gwkrwng dhwrwmkantini gwhw  
(3, 8 siri).

H.	� Be Iswrkou ninda kalamnaini dai gwnang  
(1, 5, 6 siri).

I.	� Be Iswrni mansifwrni jenga daoha nangw arw 
derhayw (7 siri).

J.	 Be 42 danfwr sason kalamw (5 siri).

K.	 Beha gwmwtao onjima dong – 666 (18 siri).

Beao hwnai makase aidafwrkou nwng mitinaibadi mwnw na? Mitinanggwn! Beaoni gejerao hwnai makasefwrkou 
jwng sigangnw Daniel 7 kou forainai somao Kristo Hengtani swmwndwi swlwngkadwng. Nujahojanai 13:1 
ni gibiao hwnai “junar”-a “ Kristo Hengta” ni gubun mung, jaikou jwng Daniel 7 ao Pope-Kanti hwnnanwi swlwng 
dwngmwn. Daniel arw Nujahwjanai nabini bijabfrao gwbang keb eke aidakounw hwbai tadwng, mwnfrwmbw keb 
hwnaiao rwkha kalamnw takwi gwrwnti gwia jase nonggubwigou bekeonaikou dihunnai jayw. Beni takwi be Study 
Guide-ni gejerjwng gwdan aidakou Kristo Hengtani swmwndwi swlwng naini takwi tam tim jadw. Fwi da jwng 11 
aidafwrkou mwnse mwnseywi junarni swmwndwi nai langdwni ...

A.	� Be lwitwnifrai gakangbwyw (Nujahojanai 13:1).  
Nabini raoao lwitw (eba dwi)-a mansifwr eba gwbang subungfwrni thasarikou fwrmaiw  
(Nujahojanai 17:15). Bini kainw bi junara – Kristo Hengtaya - mitijanai songsarni 
gwbang hadorfwrni gejernifrai ujikanggwn. Pope-kantia Swnap Europe-nifrai uji 
kangdwngmwn, be aidakou biw gwrwb hwyw.

Bijirnaini Batra 
Gaswibw mansifwrkou man hwnw takwi Iswrni twnnai hukumjwng gwrwb naiao  
(1 Petor 2:17), beao jwng thatonai jayw Pope-kantini gwbangtar mwjang 
maonai arw kamanifwrkou sinainw mwnnaini takwi. Bini deha fahamsalifwr, 
maoriasali, nikaorifwrkou jwtwn kalamnaiao, haba kalamyi bimafwrni takwi nofwr, 
arw bwrai-burwifwrkou jwtwn laki naini takwi dularai songsarni mansifranw baknaiw. 
Bi badinw gwbang mwjang maonaini takwi biw jwbwt baknai jatao. Natai, jwrwi gubun 
fosongtanfra gwrwntifwr maobwdwng, bi badinw bebw gitao batao gwrwntifwr maobwdwng. 
Beni makase gwrwntifwrkou Nujahwjanai bijabao rwkhaywi dinti dwng. Je Fwrbua, bwr hwyw, arw 
gwjwn hwyw, bi Fwrbuanw mablaba somao fwsabw arw gebeng kalamw. Onnanwi Bini Gwtar Jiukou 
kaolaidw jen biw be gwnangtar aidakou forai langnaiao hefajab kalamw.

B.	� Be Daniel 7 balabao hwnai mabrwijwng  
maseni junar (Nujahojanai 13:2). 
Gahaiao hwnai faraktifwrkou naidw mabrwi  
gaswibw gwrwb laiw:

                         	 Daniel 7 balab                     		  Nujahojanai 13

Babil SinghoBabil Singho 	 Badi junar (4 siri) 			   “Singhoni kouga” (2 siri)

Media-PersiaMedia-Persia 	 Mufur badi junar (5 siri) 		  “Mufurni atingfwr” (2 siri)

GrikGrik 		  Mwsa fakra- badi junar (6 siri) 		  “Mwsa fakra badi” (2 siri)

RomeRome 		  Ji gong gwnang junar (7 siri) 		  “Ji gongfwr – gwnang (1 siri)

Daniel 7 ni mabrwi junarfra kristo hengtani, bi junarni, bahagwjwb, manwna pope-kantia mwdai daorai 
kulumgrafwrni fwtainaifwr arw hudafwrkou gaswibw mwnbrwi hadormafwrnifrai Ketholik mwndliao swfa dernanwi 
lwgwse kalamdwng. Biw biswrkou dhwrwmni kosab ganhw dwng arw Kristianni dhwrwm hwnnanwi songsarao 
fwrwngdwng. Beao jariminnifrai lanai gwbang fwrmanfwrnifrai mwnsea benw: “Makase batrafrao, pope-kantia 
gaoni songsthakou Roman Hadormanifrai nokol kalamdwng, eba laki nanwi dwndwng arw Socrates, Plato, arw 
Aristotlefwrni bungfurlufwrkou fitai taihwdwng arw Barbarians arw Byzantine Roman Hadorma-nifrailanai jadwng, 
natai gao oraibw gaswibw bairanifrai fwinaifwrkou hwjwm kalam jwbdwng.”1 Be aidayao rwkhaywi pope-kantia 
gwrwbw.

C.	� Bi junara gaoni bwlw, singhason (rajthaoni) kou, arw ektiarkou jibounifrai mwndwng 
(Nujahojanai 13:2). Jiboukou sinainw takwi, jwngw Nujahwjanai 12 balabao thangnanggwn, jerao Iswrni 
jwbnai bwtwrni mwndlikou sase gwtar hinjaojwng rujunai jadwng. Nabini raoao, sase gwtar hinjaoa Iswrni 
switw mansifwr eba mwndlikou fwrmainai jayw (Jeremia 6:2). Study Guide 23 ao, jwng Nujahwjanai 12 ni 
Iswrni jwbnai bwtwrni mwndlini swmwndwi bekeonanwi hwnai jagwn. Study Guide 22 a Nujahwjanai 17 arw 18 
balabfwr, jerao gwglwinai mwndlifra gwglwinai bima arw gwglwinai bicajwfwrkou fwrmaiw.) Gwtar hinjaokou 
goto sari jahang hinjaojwng rujuw. Jiboua bini katiao nebai thadwng, mijingtidwng je sari jablanw gotokou 
monogwn. Theubw, jebla gotoa sari jayw, biw jibounifrai karkwmayw, gaoni kamanikou maofungsarw, arw 
swrgwao thangw. Bi gotoa Jisukou fwrmaiw, jaikou Herod rajaya Bethlehemni gaswibw gotofwrkou sitarnaini 
gejerjwng bikou fwjwbsrangnw najaw (Matai 2:16). Benikainw jiboua mwdai daorai kulumgra Romekou 
fwrmaiw, jaini rajaya Herod rajamwn. Herodni bitangkini unao swlw kalam hwgraya Switanmwn  
(Nujahojanai 12:7-9). Switana gaoni gajri kamanifwrkou gwbang tandwifwrni gejerjwng maofungsarw – 
beni mamlayao, musuka kulumgra Rome.

Jariminnifrai gwbang fwrmanfwrni gejerao beao mwnnwi fwrmanfra benw: (1) “Roman Mwndlia ... gaokou Roman - 
Samraijw-ni jaigayao narson nanwi jiraibai, gubwitarao Pope-a Rome Samraijwni Maharaja Caesar-ni fariao swlibai 
tanaisw.”2 (2) “Mahan Ketholik Mwndlia baptisma lanai Roman Hadormani krui ese gedersin. Rome-a Ketholik 
mwndliao guslaidwng bijwng lwgwse swlaidwng. Gwjam Rome-ni rajthaonia Kristian Samraijw jadwng. 
Pope-a Pontifex Maximus-ni swlibai tanaini office-sw.”3 Benikainw be aidayaobw pope-kantia gwrwbw. 
Biw gaoni rajthaoni arw gwhwkou mwdai daorai kulumgra Rome-nifrai mwndwng.

D.	� Be gajritarwi jokom jayw (Nujahojanai 13:3). 
Biw mabla gajri tarwi jokom jadwng jebla Napoleon-ni gahai mwntri, Alexander Berthier-a Rome-ni singao 
habnanwi Pope-Pius VI kou February Danni 1798 ao bondi kalamw, obla biw gajri tarwi jokom jayw. Napoleon-na 
Pope-ni twinaiao bitwn hwnanwi pope-kanti-kou bondo kalamdwng. Bi Pope-a France-ao August Danni 1799 ao 
twidwng. “Kaose Europe-a sandwngmwn ... je Pope jwng lwgwse pope-kantiabw twibai.”4 Benikainw pope-kanti-a 
be aidayaobw gwrwbw.

E.	� Bini jokom janai garaia faham jagwn, arw gaswibw songsara bi junar-kou man hwgwn 
(Nujahojanai 13:3). Jeblanifrai biw faham jadwng, bi somnifrainw pope-kantini bwlwa jouga langbai 
thadwng. Dinwi biw boini kruibw mwnse dhwrwm- rajkantini bwlwgrasin songstha arw songsarni gwhwm 
gwnang gejerni jaigafwr jananwi dong.

Pope-ni Swmwndwi
Jwngni songsarao biw boini kruibw mwjangwi miti janai mansi. Songsarni subungfra bikou sase 
gwkrwng akolni dwidengiri sannw. Jebla biw hadorfwrao thangw obla rwja rwja Ketholikfra arw 
Ketholik nongyifra bini un un thangw. 2015 ao, U.S. Congress-ni join session-ao biw, jariminao boini 
krui gibi bibungti hwdwngmwn.

Pope-kantini Swmwndwi
America-ni rajtandwia bungdwngmwn je Vatican-a mabla babw ruju jayi badi mwnse “Kwnasongra 
post” 5 Pope-kantini dathaia gaswibw songsarkou sason kalamnaini takwi tam tim jakanai. Rwkhaywi 
nunw mwnw, jokom janai garaia faham jagasenw dong arw hadorfwrni megonfra Vatican-ni sayao 
nwjwr hwnanwi dong, Baibelao lirnai nabini raojwng tik gwrwbw.

F.	 Be gwkrwng rajkantini gwhw jagwn (Nujahojanai 13:3, 7). Gwjouao hwnai E ni aidakou naidw.

G.	� Be jwbwt bwlwgra dhwrwm-kantini songstha (Nujahojanai 13:3, 8). Gwjouao hwnai E ni 
aidakou naidw.

H.	� Be Iswrkou ninda kalam naini dai gwnang songstha (Nujahojanai 13:5, 6) Pope-kanti-ha 
Iswrkou nindi-naini dai dong manwna bini dourifra fapfwrkou kema hwnaini dabi kalamw arw bini popefra 
gaoswrkou Jisu Kristo hwnnaini dabi kalamw.

I.	� Be Iswrni mansifwrni jenga daoha nanggwn arw biswrkou nasoigwn  
(Nujahojanai 13:7). Kwmsini jugao pope-kantia lakh lakh Iswrni mansifwrkou nasoidwng arw biswrkou 
sitardwng.

J.	� Be 42 danfwr sason kalamgwn (Nujahojanai 13:5). Pope-kantia 42 nabini danfwr sason 
kalamdwng, biw 1,260 bwswrfwrjwng soman jayw – AD 538 nifrai 1798 sim.

H Nifrai J simni aidafra pope-kantijwng gwrwbw. Beao jwng sungdo raoao hwnai jabai  
manwna beni swmwndwi Study Guide 15 ni 8 swngluao guarwi bekeonai jadwng.

V	 = 	 5
I	 =	 1
C	 =	 100
A	 =	 0
R	 =	 0
I	 =	 1
U	 =	 5*
S	 =	 0
		  112
F	 =	 0
I	 =	 1
L 	 = 	 50
I 	 = 	 1
I 	 = 	 1
		  53
D 	 = 	 500
E 	 = 	 0
I 	 = 	 1
		  501

Roman-ni  
onjimayao v arw u 
mwnnwibw ba (5) 

arw eke soman.

Gaswi  
112+53+501 

= 666
 

K.	� Beha gwmwtao onjima dong 666 (Nujahojanai 13:18). Be siria bungw, “Be 
sase mansini onjima,” arw (Nujahojanai 15:2) adintiw “bini mungni onjima” Pope-kantini 
swmwndwi nwng sannwbla nwng ma sannw? Jwngw wrwinw, Popekou sannw. Bini office-ni 
munga ma? Beao mwnse Catholic-ni lirnan dwn naini quote dong: “Rome-ni Pope-ni bimunga 
Vicarius Filli Dei” (English: “Vicar of the Son of God” - “Iswrni Bicani ongaywi”).6 Malachi Martin, 
in the Keys of this Blood, ao Pope-nw eke title-kounw hwnai jadwng, 114 bilaiao. Makase 
Douay Baibelni versionao (Nujahojanai 13:18) ni gahaiao hwnai sungdo bekeotiao hwnai 
dong, “Bini munga okkorni onjimafwrkou dajabla bi onjimakou mwngwn.” Agdayao hwnai 
saogari-chartkou naidw, jerao hwnai dong je Roman okkorfwrni besen-gwnangfwrkou dajab 
nanwi gaswi kalambla ma jayw. Arwbao, junarkou Sinai naiao pope-kantia be aidayaobw 
gwrwbw. “Hangkw” gwnang junar-a pope-kanti. Jariminao pope-kantikou nagar nanwi jebw 
gubun gwhwa be 11 aidafwr bijir naijwng gwrwba. Da jwng mwjangwinw Junarkou sinainw 
habai, bini hangkw-kou jwng dihunnw hagwn, eba bini ektiarni nerswn-kou dihunnw hagwn. 
Natai, gibiao jwng Iswrni ektiarni nerswnkou naigrwdwni. 

1. Andre Retif, The Catholic Spirit, trans. By Dom Aldhelm Dean, Vol. 88 of The Twentieth Century Encyclopedia of Catholism 
(New York Hawthorne Books,1959), 85.

2. Adolf Harnack, What is Christianity? Trans. By Thomas Baily Saunders (New York: Putnam, 2nd ed., rev., 1908), 270
3. Alexander Clarence Flick, The Rise of the Mediaval Church (New York: Burt Franklin, 1959), 148,149.
4. Joseph Richaby, “The Modern Papacy,” Lectures on the History of Religion, Lecture 24, (London; Catholic Truth Society, 1910).
5. Malachi Martin, The Keys of This Blood (New York, Simon & Schuster, 1990)
6. “Answers to Readers’ Questions,” Our Sunday Visitor, Nov. 15, 1914, p.3

Iswrni hangkw, eba nerswnni ektiar-a ma?
“Angw, angnw biswrkou fwtargra FWRBU hwnnanwi biswrw mitijase angni ar biswrni 
gejerao sin badi angni Sabbat fwrkou biswrnw hwbai” (Esekiel 20:12). “Angni ar 
Israelarini gejerao be nioma oraibw tagwn, FWRBUa sando dinfwrao nokrang ar firtimikou 

dajwpdwng, ar snini dinao jiraidwng” (Ongkarlangnai 31:17). “Unaosw biw tokset kalamjadwng, 
arw tokset kalamjanaia bini lagwi mwnse hangkw, manwna Abrahama fwtainaikai Iswra bikou tokset 
kalamjanaini sigangnw dhwrwmia hwnnanwi najaokadwng. Iswrkou fwtainai arw bijwng dhwrwmia 
hwnnanwi najaojanai safrwmnibw takwi Abrahama jiuni bifa, tokset kalamjayiblabw biswrw 
najaojayw” (Romari 4:11).

Finnai: Be bwswnfrao, Iswra bungdwng je Biw Gaoni Sabbathkou Bini swrjinaini bwlw arw gwtar kalamnaini (gwsw 
swlainaini arw basainaini) nerswn jwngnw hwdwng. Baibelao, mohor, nerswn, hangkw, arw sin swdwbfwrkou swlaia 
lasenw bahainai jadwng.7 Iswrni nerswn, Sunibar Sabbath-a Bini gwtar gwhwni gejerjwng Bini sason kalamnai 
Swrjigiri arw Basaigirikou fwrmaiw.  (Nujahojanai 7:1-3) ao bungw je bekou Gaoni mansifwrni kapalao lirgwn 
(melemao – Ebraiari 10:16). Beyw dintigwn je biswrw Iswrni jagwn arw Iswrni akol- akua biswrniao tagwn. 
Ebraiari 4:4-10 ao bungnanwi rwkha kalamw je jebla jwng Bini jirainai sannao habw (basai janaikou mwnnw), 
jwngw Sni-ni Sabbath-kou basai janaini nerswn eba sin baidi gwtarwi laki nanggou. Sunibar Sabbathkou switwjwng 
dwnnaini gejerjwng dintiw je bi mansia gaoni jiukou Jisuniao gotaibai arw Jerao Jisua dwiden langgwn Bini unao 
thangnw gwsw jagwn. Bini gwtar Sabbath-a Iswrni ektiar arw gwhwni nerswn, sin-bla, beao jwng nunw mwngwn je 
Iswrni berekaywi jujigra – junarhabw – sanse gwtar san thananggwn. Fwi jwng bidiblabikou nailangdwni.
7. Compare Jagaijennai 17:11 with Romari 4:11 and Nujahojanai 7:3 with Esekiel 9:4

Sabbath nifrai Deobar-ao
 Iswrni ayenkou swlainw
 naja naia gilu balu batra.

Pope-kantia gaoni ektiarni nerswn, eba 
hangkwni swmwndwi ma bungw?

Be badi swlainw najanaikou Iswra singangnw bwswnao bungrw 
kadwngmwn na?

Finnai: Catholic catechism-ni bijabnifrai lanai lirnaini bibungti  
hwnaikou nwjwr hwdw:

“Swnglu: Be mwndliha foropfwrni bwswnkou jagainw gwhw thanaini maba mwnse fwrman kalamnw lama 
dong nama?
Finnai: Biha gwhw gwiabla, biw kalamnw hanai nongamwn jaikou da gaswibw atikalni dhwrwmarifra bijwng 
raji jajwb nanwi dong –biw soptani gibi san Deobarkou Sunibarni, snini dinao maninaini, jaigayao swlainw hanai 
nongamwn, be swlainaini takwi Sastwrao jebw bwswnni ektiar gwia.”8

Beao pope-kantia bungdwng je biw Sunibar Sabbath-nifrai Deobar sanao “swlaidwng” jaikou gaswibw mwndlifra 
gwdan gwtar din hwnnanwi najao nanwi labai. Benikainw, pope-kantia dabi kalamw je Deobar gwtar din-a bini 
gwhw arw ektiarni hangkw, eba nerswn.
8. Stephen Keenan, A Doctrinal Catechism [FRS No.7.], (3rd American ed., rev.: New York; Edward Dunigan & Bro., 1876), 174.

Finnai: Nongou. (Daniel 7:25) ao Kristo Hengtakou bekeo naiao, Iswra bungdwng je biw “somfwr arw ayen” fwrkou 
swlainw najagwn.

A.	� Iswrni Ayenkou mabrwi pope-kantia swlainw najakw? Mwntam lamajwng: Bini catechisms-ni gejerjwng biw (1) 
Musuka dananwi dakulumni nwiti hukumkou biyw bwkarbai, arw (2) Brwiti (Sabbath) hukumkou 94 swdwbnifrai 
8 lo swdwbao gusung kalambai. (Ongkarlangnai 20:8-11) Sabbathni hukuma rwkhaywi bungdwng 
je soptani snini dina Sabbath din. Pope-kantia bikou swlaibai, Catechismni hukumao be badi forainw mwnw, 
“Gwtar Sabbathkou dwnnw gwswkang.” Be badi lirnaijwng, be jebw dinkou dintiyw. Arw, jwbthayao, biw (3) Jiti 
hukumkou mwnnwi hukumfrao bahagw kalamdwng.

B.	� Mabadi pope-kantia somfwrkou swlainw najadwng? Mwnnwi rwkwmfwrjwng: (1) Biw Sabbathni somkou sniti 
dinnifrai gibi sanao swlaidwng. (2) Biw Iswrni Sabbath jagaijennai arw jwbnai ghontani “som”koubw swlainw 
najadwng. Jwrwi badi Iswrni manitar nanggou hukumao Sabbath dinni sannaikou Sokrubar san habnainifrai 
Sunibar san habnaisim jayw (Lebi bijap 23:32), Beni ongaywi biw mwdai daorai kulumgra Roman-ni sannai 
huda Sunibar hor gejer nifrai Deobar hor gejersimkousw gaison nanwi labai. Iswra sigangnw bunggrw kadwng je bi 
junara, eba kristo hengtaya “swlainw” najagwn hwnnanwi.

Catholic Catechism Bijabnifrai makase fwrman bilaikou nwjwr hwdw:

“Swnglu: Mobe dina Sabbath din?

Finnai: Sunibar dina Sabbath din.

Swnglu: Jwng manw Sunibarni ongaywi Deobarkou faliw?

Finnai:  Jwng Sunibarni ongaywi Deobarkou faliw manwna Catholic 
Mwndlia Sunibar gwtar dinnifrai Deobarao swlaibai.9

Beao arwbao mwnse Catholic-ni batra dongbaow:

“Catholic mwndlia Gwtar Baibelni kruibw gwjouao dong, arw Sunibar-nifrai 
Deobar-ao Sabbath falinaikou swlai-swlo kalam naianw nonggubwigou fwrman.”10

Pope-kantia bungdwng je Sabbath-nifrai Deobar kulum naiao “swlainai” –anw fwrman je bini 
ektiar-a Sastwrni kruibw gwjousin.

9. Peter Geiermann, The Convert’s Catechism of Catholic Doctrine (St. Lois: B. Herder Book Co., 1957 ed.,),50.

10. The Catholic Record (London, Ontario, Canada, Sept. 1, 1923).

Mabrwi swrba sasea mwjang sannaijwng Iswrni gwtar dinkou 
swlainw najagwn?

Finnai: Jwng pope-kanti-niao swngw, “Nwng tarwinw Sabbath-kou Deobar-ao swlai marbai nama?” Bini finnaia, “ 
Nongou, jwng swlai mardwng. Be jwngni ektiar arw gwhwni nerswn, eba hangkw.” Jwng swngbaobai, “Nwng bekou 
mabrwi kalamnw hakw?” Be mwnse tar swngnai, pope-kantia office-ni gejerjwng Protestant-fwrkou swngnaia beni 
kruibw tarsin swnglu. Onnanwi sabodanwi foraidw:
“Nwng angkou bunggwn je Sunibar-a Ihudifwrni Sabbath, natai Kristian Sabbath-a Deobarao swlaibai. Swlaibai! Natai 
swr swlaikw? Bwlwgrasin Iswrni rwkha hukumkou swlainw swrha ektiar dong? Jebla Iswra bungkabai, Nwngw Snini 
Sabbathkou gwtarwi dwn, swr sahos kalam nanwi bunggwn, Nonga, nwngw snini sanao kamani maonw hagou arw 
gaswibw songsarik falangini kamanifwrkou maojwbnw hagwn; natai bini ongaywi soptani gibi san-kou gwtarwi 
dwn? Be boini kruibw gwnangtar swnglu, beni finnaikou nwng mabrwi hwnw. Nwng Protestant, arw nwng Baibel 
arw Baibelkou lo maninw dabi kalamw; arw theubw be esegrap gwnangtar batrayao jerao sni sanfwrni gejerao 
sansekou gwtarwi dwnnaini hukumao, nwng Baibelao lirnai bwswnni berekaywi thangw, arw bi dinni jaigayao gubun 
dinkou fosongw. Snini dinkou gwtarwi dwnnaia Ji hukumfwrni gejerao mwnse hukum; nwng fwtaiw je gubun gu 
(9) hukumfra dabw maninw gwnang.; Nwngnw swr brwiti hukumkou swlainanwi gubun dinao jirainw ektiar hwkw? 
Nwngw Baibel arw Baibelni bwswnkou lo tarwinw manigrabla, Gwdan Rodaiaobw brwiti Sabbathni hukumkou 
dihunnw rwngnanggwn.11 
Duku nangtaoni batra, mwnnwibw Catholic-kanti arw Protestant-kantifra Iswrni Sabbath – Bini sinaitini sin kou engar 
naini takwi gwrwntiao dong.

11. Library of Christian Doctrine: Why Don’t You Keep Holy the Sabbath-Day? (London: Burns and Oates, Ltd.) 3, 4.

6 Iswra Gaoni ayen arw Bini nerswn, 
eba hangkw-ni swmwndwi ma sabodan 
hwdwng?

(Nujahojanai 13:16) ao bungw je mansifra junarni hangkwkou 
kapalao eba akaiao mwngwn. Beni wngtia ma?

Finnai:

A. �Makase hukumfwrkou maniablabw jebw nonga bungnanwi mansifwrkou lwrbang kalamnai 
dhwrwmni dwidengirifwrkou Iswra sabodan kalamdwng (Malaki 2:7-9). Mwnse bidintia benw, 
makase Pastorfra fwrwngw, “Be jebw nonga nwng ma din kou gwtarwi dwnnw.”

B. �Iswrni switw ayenkou nagar nanwi Pastorfwrnifrai nongkai gwdwi radab hwnaikou lubwinaini takwi 
mansifwrkou Iswra sabodan kalamw (Jesaia 30:9, 10).

C. �Bini switw ayenni berekaywi gaoswini gwswkou gwra kalam naini takwi Iswra mansifwrkou 
sabodan kalamw (Zekaria 7:12).

D. �Iswra bungw je silingkar janai, dukuni jatai, jengnafwr, arw firtimini duku dahafra Bini 
ayenkou maniyifwrni arw Bini hukumkou swlainw hastaigrafwrni takwi jayw  
(Jesaia 24:4-6).

E.�Jai dhwrwmni dwidengirifra jwbnai bwtwrni nabini raofwrkou fwsaoa biswrkou 
Iswra sabodan kalamw (Jesaia 29:10, 11).

F. �Gwtar arw songsarni gejerao jebw farakti gwia hwnnanwi jai dwidengirifra 
fwrwngw (jwrwi Iswrni gwtar Sabbath) arw sadaron mungafwr (jwrwi Deobar) 
Iswra biswrkou Bini raga jwngnaikou mwngwn hwnnanwi sabodan kalamw 
(Esekiel 22:26, 31).

Finnai: Kapal-a melemkou fwrmaiw (Ebraiari 10:16). Sase mansia Deobar 
sankou gwtarwi dwnnw sannaini gejerjwng kapal-ao sin-naiti kalam jagwn. Akaia 
maonaini nerswn (Upodesgiri 9:10). Sase mansia Iswrni gwtar Sabbathni 
dinao kamani maonanwi akaiao sin hwjagwn eba nonggubwigou wngtifwrni 
(kamani, nokor, baidi baidi) fwrni takwi Deobar Ayenkou mani naini gejerjwng 
akaiao hangkw bujagwn. Iswrni takwi eba junarni takwi sin eba hangkwa 
mansifwrni takwi nunw hanaini janai nonga. Nwngw Iswrni nerswn – 
Sabbath-kou najao nanwi eba junarni hangkw – Deobar-kou najao nanwi 
gubwi bahagw kalam nanwi lagwn. Mansifra nunw mwnna blabw , Iswra 
mitigou swrha ma hangkw dong (2 Timoti 2:19).

(Jesaia 58:1, 13, 14) ni baidibla, be jwbnai bwtwrao Iswra Gaoni 
mansifwrni takwi ma gitao batao radab hwdwng?

“Hojri hojri kwtadw, isebw ruihwnw nanga, pengfa suhnai badi gwbarwi hogdaodw! Angni raiot 
fwrnw biswrni ayen barsinaikou raitidw, be jabai, Jakobni nokornw biswrni fap fwrkou mitihwdw. ... Nwngw 
Sabbatkou kalai kalamnw takwi gaoni atengkou surabla, angni gwtar dinao gaoni kamanikou nagarbla, 
Sabbatkou rongjanaini din mungkobla ar FWRBUni gwtar dinkou manijatao 
tao hwnnanwi bungbla, ar nwngw gaoni icca badi tahngalaba, gaoni 
kamanikou maonw hastaialaba eba gaoni udaiyi batra fwrkou 
saoraialaba, binw man hwywbla, ... obla nwngw FWRBUniao 
rongjagwn” (Jesaia 58:1, 13, 14).

Be somao jaifra Deobar sanao gwtar din hwnnanwi 
kulumw biswr junarni hangkwkou mwnkabai nama?

Finnai: Iswra Gaoni mansifwrkou bungnw twndwng je biswrw 
Bini gwtar dinkou maniyini takwi fap kalamdwng, arw Biw 
Bini Sabbathkou daswfaitwng hwnnanwi bungdwng jen Biw 
biswrkou bwr hwyw. Biw Gaoni tandwifwrkou gwbarwi 
bungnw twndwng jen gaswibw mansifra kwnayw. 
(Nujahojanai 14:9-12) ni tamti arfokou nwjwr 
hw, jaia junarni hangkwni swmwndwi radabkou 
labwdwng, (9 siri) ao biw gwbarwi bungdwng. 
Be radaba jwbwt gwnangtar jaikou mamuli sannw 
nanga. Be twinai eba tangnaini batra! Jisua 
bungdwng Bini mendafra eba mansifra, biswrkou 
lingbla Biniao fwigwn (Johon 10:16, 27).

Finnai: Mablababw nonga! Jeblasim Deobar kulumnaia ayen-ni gejerjwng bra bra 
kalamnai nonga oblasim raobw junarni hangkwkou mwnnai nonga. Bi somao, 

jaifra junarni nongkai fwrwngnaikou arw Deobar kulumnai – junarni nwkwli 
gwtar dinkou saiko nanwi manigwn – biswrw junarni hangkw-kou mwngwn. 

Jaifra Jisuni unao thanggwn arw Bini switwkou manigwn biswrw Bini gwtar 
Sabbath dinkou faligwn arw Iswrni mohor-kou mwngwn. Unni somao 
jaifra junarni hangkwkou lanw sannakwi biswrw da Jisuni Sabbath jatani 
singao thananggou. Jaifra Bikou maniw biswrni takwi Bini gwhwa dong 
(Tonhorjanai 5:32). Bi nongabla, jwng jebw kalamnw haya  

(Johon 15:5). Bijwng, gaswikoubw hajwbw (Markus 10:27).

Nujahwjanai bijabni baidibla, Johona Iswrni 
raijwao swrkou nuyw?

Dinwi Jisua gaoni mansifwrkou ma bungdwng?

Iswra nwngtangkou Bini snini Sabbath san, be Bijwng Basai janaini 
nerswn, bekou najaonw kaolaidwng arw jerao biw dwiden langgwn 
beaonw thangnw twndwng. Be somao nwng Bini gwtar Sabbath 
sankou maninw sanbai na?

Finnai: Beni finnaia mwntam rwkwmni arw jwbwt rwkha:

A.	� Jaifwrni kapal-ao Iswrni mohor – nerswn (Bini Sabbath) dong 
(Nujahojanai 7:3, 4).

B.	� Jaifra junarjwng eba bini musukajwng sinaiti janaikou engargwn arw 
gaoswrni kapal-frao bini hangkw eba bini mungkou lanw engargwn 
(Nujahojanai 15:2).

C.	� Jai mansifra dinwi arw orai somni lagwi – Jisuni dwiden naini unao 
thangw, gaswiaobw Bikou furaywi borsa kalamw  
(Nujahojanai 14:4).

Finnai: Ma gwmwtao somaikira lanai jabai! Jwng bini unao thangbla kwmsiao sohwinai nonga 
natai, beni ongaywi, bese gwjwntao switwkou mwngwn. Be lo nonga, Bini unao thangbla arw Bini 

Sabbathkou maniwbla biw Iswrni mohorkou jwngni kapalao hwgwn arw gilu balu mahamari rogfwrnifrai rwikha 
kalamgwn (Gitfor 91:10) je befwrw maniyifwrni sayao gwglwigwn (Nujahojanai 16). Jisuni kebnwi fwinaini 
somao swlainaini takwi tam tim janw jwngkou sin hwgwn. Ma bwr gwnang rwikhati arw sondeho gwiyi mijing Iswra 
jwngnw hwbai!

Mwnse Gwnangtar Sabodan 
Nwngw jwbtha mwntam Study Guidefwrkou forainaiao arwbao swmwnangtao batrafwrkou swlwngbaonw 
mwnbaogwn jerao Nujahojanai 14:6-14 ni satam arfofwrni radabfwrkou hwnai dong. Befwr Study Guide-frao 
bijirgwn (1) Firtimini jwbtha daohayao United States ni kamani, (2) mabrwi mwndlifra arw songsarni dhwrwmfra 
beao bahagw lagwn, (3) firtimini jwbtha daohani unao songsarni thasaria mabadi jagwn, arw (4) Lakh lakh bomrai 
janai mansifwrni takwi Switanni gwmwtao bitangki. Nwngtanga judi sanbai thadwngbla je Sabbathkou Deobarao 
pope-kantini swlai naiao Protestant mwndlifra ma bunggwn, be bilaini unao mwnnwi bilaifrao bagdao kangnaini 
finnaifwrkou nwngw forainw mwngwn.

Nwngni Finnai:    

MWNDLIFWR ARW GUBUN  
BIBANGIRIFWR NIFRAI SABBATHNI  

SWMWND BIBUNGTIFWR

Baptist: “Gwtar Sabbath dinni hukuma dongmwn arw dabw dong, natai Sabbath dina Deobar nonga. ... Be 
bungnai jagwn, jayanw jayamanw, arw derhasatkou dintinaijwng lwgwse, je Sabbath-a sniti sannifrai soptani gibi 
sannao swlainai jadwng. ... Be baidi swlai swlo lirnaini fwrmankou bohai mwnnw? Gwdan Rodaiao nonga – nongtara. 
Sniti din Sabbath fosong nainifrai soptani gibi dinao swlai naini bisoi Sastwrao jebw fwrman gwia..” – Dr. Edward T. 
Hiscox, author of the Baptist Manual, in a paper read before a New York ministers’ conference held Nov. 13,1893

Catholic: “Nwngw Baibelkou Jagaijennainifrai Nujahwjanaisim forainw hagou, arw nwngw Deobara gwtar 
din hwnnanwi bitwn hwnnaini mwnsebw siri mwnnai nonga. Sastwrni bwswnfra Sunibar dhwrwmni falinaikou 
swlihwnaiao, be dinkou [Catholicfra] mablababw gwtar kalamakwi.” –James Cardinal Gibbons, The Faith of Our 
Fathers, 93rd edition, 1917, p.58

Church of Christ: “Jwbthayao, be aidayao jwngha Kristoni sakki dong. Markus 2:27 ao, biw bungdwng: 
‘Sabbath-a subungni gahamni takwisw fosong jadwng; subunga Sabbath-ni takwi nonga.’ Be bwswnni gejerjwng 
fwrman jayw je Sabbath-a Israelfwrni takwi lo fosong jayakwi, jwrwi Paley arw Hengstenberg-a jwngkou fwtai 
hwdwng, natai, mansifwrni takwi ... be jabai subung fwlerni takwi. Benikainw jwng jwbthayao bungw je Sabbathkou 
jagaijennai-nifrainw gwtar kalamnai jakadwng, arw bekou Adomnw hwnai jadwngmwn, emonki Eden bariao, be 
bifwrni gwnangtar fosongnai afadfwrni gejerao be mwnse je Iswra gaswibw mansifwrni kusini takwi bekou obisek 
kalamnai jadwng.” – Robert Milligan, Scheme of Redemption (St. Louis: The Bethany Press, 1962), p. 165

Congregationalist: “Kristian Sabbath [Deobar-a] Sastwrao gwia, arw be gwdwni Sabbath mwndli bungnaini 
nonga.” –Dwight’s Theology, Vol. 4,p.401

Episcopal: “Deobar (Roman Fanjamuti-ni Dies Solis, ‘san-ni din, ‘manwna san-nw gothainai jadwng), soptani gibi 
din, be dinkou sigangni Kristianfra kulumnw takwi fosong nanwi ladwng. ... Be dinkou mani naiao jebw nem kantifra 
Gwdan Rodainifrai fwiakwi, eba, bekou falinaiao mablababw fwiderbaoakwi.” – “Sunday,” A Religious Encyclopedia, 
Vol. 3 (New York: Funk and Wagnalls, 1883), p. 2259 

Lutheran: “Fwrbuni din [Deobar] falinaia Iswrni jebw hukumjwng fosongnai jayakwi, natai mwndlini ektiar 
jwngsw jadwng.” – Augsburg Confession of Faith, quote in Catholic Sabbath Manual, Part 2, Chapter 1, Section 10 

Methodist: “Deobarni batrakou ladw. Gwdan Rodaiao mabrwi mwndliao soptani gibi dina, kulumnaini san jakw 
bikou dintiw, natai beao deobar dinao kulum nanggou hwnnaini jebw bwswn gaia, eba Ihudi Sabbathkou bi dinao 
swlai naini jebw bwswn gwia.” – Harris Franklin Rall, Christian Advocate, July 2, 1942

Moody Bible Institute: “Sabbath-a Eden-ao swlibai thadwngmwn, arw bi som nifrai dasimbw swlibai 
thagasenw. Be brwiti hukuma “gwswkang” swdwbnifrai jagaijenw, be bikou dintiw je jebla Iswra Sinai hajwao tainwi 
ontaiao Ji Hukumfwrkou lirdwngmwn bi somnifrainw Sabbath-a dongkaywmwn. Mabrwi mansifra dabi kalamnw 
hayw je be hukuma bwkarjabai, bera farseting gubun gu hukumfra dabw swlibai thadwng?” –D.L. Moody, Weighted 
and Wanting, p. 47

Presbyterian: “Jeblasim, ... akol akuni gaswibw hukumfwrni engarjwbnaikou dintinw hagwn, natai Sabbath-a 
gosongfta nanwi thagwn. ... Kristoni fwrwngnaia Sabbath-a jwbnw gwiyi somni takwi.” –T.C. Blake, D.D., Theology 
Condensed, pp. 474, 475

Pentecostal: “Jwng manw Deobarao sibiw? Baibela fwrwnga nama je Fwrbuni dina Sunibar?’ ...Rwkha rwkhaywi 
bini finnaikou jwng Gwdan Rodaikou nagar nanwi gubun bijabfraosw naigir nanggwn” – David A. Womack, “Is Sunday 
the Lord’s Day?”, The Pentecostal Evangel, Aug. 9, 1959, No.2361, p.3

Encyclopedia: “Mwdai daorai kulumgrafra soptani gibi sanni mungkou Deobar dwndwng, manwna biswrw bi 
dinao sankou kulumwmwn ... Soptani sniti dinkou Iswranw bwr hwnanwi gwtar kalamdwng, arw ... Bini takwi Bi 
lubwiw jen Bini swrjinaifra be dinkou gwtarwi dwntwng. Be hukuma dularai mulugni takwi arw orai somni lagwi 
manitar nanggouni bitwn.” – Eadie’s Biblical Cyclopedia, 1980 ed., p. 561

Beyao Nwngtangni Bibungti Eba Swnglupwrkwo lirnanwi Swngdw

Be Study Guide a 27 fariaoni mwnselo!
Mwnfrwmbw aidaya gwmwtao nwngoutarfwrjwng bungfobna dong bifwrw nwngkou 

arw nwngni nokorkou  swlaihwgwn arw oraisomni lagwi jwrnaini mijing hwgwn.  
Be forainaiao dwidengra mwnfrwmbw bijabkou nagarnw nanga!

Nwngthanga jwngni sigangni 14 Study Guides-kou nubai na? Nuakwibla, be hwnai tongao lirhortardw.
Amazing Facts India, Post Box No 51, Banjara Hills, Hyderabad - 500034 

1.	 Gwbang mansifra junarni hangkwkou 
mwnkabai. (1)

	�Nongou. 	   Nonga.
2.	 Junarni hangkwa (1)

	�Nwngni somajkantini rwikhati onjima.
	�Deobar-a gwtar din.
	�Gelamal dukanni makase mungafrao bar code 
gwnang onjima.

3.	 Junarni songstha jaiha hangkw dong biw (1)
	�United Nations.
	�Pope-kanti.
	�European Union.
	�Trilateral Commission.

4.	 Hangkwa swlerni arw gaswibw nunw 
mwnjwbgwn. (1)

	�Nongou. 	   Nonga.
5.	 Iswrhabw Gaoni bwlw arw ektiarni 

mohor, eba nerswn dong. (1)
	�Nongou. 	   Nonga.

6.	 Iswrni ektiarni mohor-a ma? (1)
	�Fwtaisula Kristianfwrnw hwkmanai onjima.
	�Gubun raofrao rainai.
	�Iswrni swrjinai arw gwtar kalamnaikou 
gwswkangnw Sabbath falinai.
	�Baptisma.

7.	 “Junar”-a mabrwi Iswrni ayenkou swlainw 
najakw? (2)

	�(Brwiti hukumni) Sabbathkou Deobar-ao 
swlainanwi.
	�Jinahari kalamnaia fap nonga hwnnanwi 
fwrwngnanwi.
	�Musuka dananwi kulumnw nangani hukumkou 
bwkar nanwi.

8.	 Baibelni nabini raoao, 42 danfra bese 
gwbao jayw? (1)

	�420 tar bwswrfwr
	�Tam kaose tar bwswfwr
	�1,260 tar dinfwr
	�1,260 tar bwswrfwr

9.	 Junarni hangkwkou boha hwnai  
jagwn? (2)

	�Akaiao
	� Kougayao
	�Kaolaiao
	�Kapalao

10. Iswrni mohorkou boha hwnai  
jagwn? (1)

	�Akaiao
	�Kapalao
	�Mansini salaiao

11. Satam Arfofwrni radabfwrni gejerao 
mobea junarni hangkwni jenga sabodan 
hwyw? (1)

	�Seti arfoni radab
	�Nwiti arfoni radab
	�Tamti arfoni radab

12. Junara Iswrni somfwrkou swlainw 
najadwngmwn (2)

	�Gwdan bwswrkou sutini din maninai.
	�Iswrni gwtar dinkou sniti dinnifrai soptani gibi sanao 
swlai nanwi.
	�Gwtar dinni takwi Iswrni fosongnai som mwnabili 
nifrai mwnabilisim-ni ongaywi hor gejernifrai hor 
gejersim kalamnai.

Fwrmaiti bilaikwo phwjwbnaini sigang onnanwi be aidakwo phoraiyw. Gaswibw pinnaifwrkow porainai guidao 
mwnnw hagwn. Thar pinnaikwo dagi hwdw. (1) ao tanai anjimapwra thar pinnaipwrni onjimakwo dinthiyw.

Formkwo abung kalamnw takai onnanwi “Adobe Reader” bahaiyo.

15 Unni bilaiao tabai tadw

Gubwirao Bilai

https://get.adobe.com/reader/

Arw gaswibw swnglupwrni pinnaikwo hwnw ti kalam!

13. Junarni hangkwni swmwndwi Iswra 
sabodan kalamdwng. (1)

	�Nongou. 	   Nonga.
14. Sinaiti, hangkw, mohor, arw sin-fra 

Sastwrao eke wngtiao bahainai 
jadwng. (1)

	�Nongou. 	   Nonga.

15. Deobar-ao gwtar din falinaia Sastwrao 
jebw bwswn gwia. (1)

	�Switw 	   �Nongkai
16. Ang fwtaiw Ang Iswrni Sniti Sabbath 

din (Sunibar) kou Bini gwtar din 
hwnnanwi fali naiswi.

	�Nongou. 	   Nonga.

Gubwirao Bilai

Nwngni mung : 
Nwngtangni Email :

Janbung nambar : 

Nwngtangni tong : 

Nwgwr, Jilla : Raijw : Hadwr : 

Pin : Bwisw takw : Atwn :

Mung tisonnw takai nwngtangni mung, email arw janbung nomborkwo hw. 
Nwngtangni unni guidefwrkwo mwnnw takai “Sabmit” ao click kalam

Nwngtangni fwnangjab  
fwrmaitikwo update kalam: 

http://www.AmazingFacts.org
http://www.AmazingFactsIndia.org
mailto:BibleSchool@AFTV.in
tel:+919169164480
http://userupdate.amazingfactspdf.com/

